
	1
	ՀՀ աշխատանքի և սոցիալական հարցերի նախարարություն
2016-11-22
ԱԱ/ԱՌՊ1/11026-16
	1. Նախագծի 14-րդ կետով նախատեսված չափանիշներից բացի, տարածքային մարմնի կողմից հանրային աշխատանքների կատարման վայրի որոշման համար, որպես չափանիշ դիտարկել նաև պրոբացիայի շահառուի հաշմանդամություն ունենալու հանգամանքը, և մասնավորապես, նրա վերականգնողական անհատական ծրագրում նշված, հաշմանդամություն ունեցող անձի աշխատանքային գործունեությամբ զբաղվելու կարողության և ինքնասպասարկման ապահովման ունակության սահմանափակման աստիճանը:
2. Նախագծի 17-րդ կետում «դատապարտյալի՝ հանրային աշխատանքներում փաստացի ներգրավվելու պահից» արտահայտությունը հստակեցման կարիք ունի: Գտնում ենք, որ հանրային աշխատանքների կատարման ժամկետի սկիզբ կարող է դիտարկվել հանրային աշխատանքների կատարման ժամանակացույցով նախատեսված օրը դատապարտյալի աշխատանքի ներկայանալու փաստը:

	        Ընդունվել է:
    Ընդունվել է:
	Նախագծի 14-րդ կետում «…հանգամանքը և պրոբացիայի շահառուի մասնագիտությունը» բառերը փոխարինվել են «…հանգամանքը, պրոբացիայի շահառուի մասնագիտությունը և հաշմանդամություն ունենալու հանգամանքը:» բառերով:

Նախագծի 17-րդ կետում «հանրային աշխատանքներում փաստացի ներգրավվելու պահից» բառերը փոխարինվել  են հանրային աշխատանքների կատարման ժամանակացույցով նախատեսված օրը դատապարտյալի` աշխատանքի ներկայանալու պահից» բառերով:


	2
	ՀՀ մարդու իրավունքների պաշտպան
2016-11-28
01/13.2/3011-16
	«Հանրային աշխատանքներին ներգրավման կարգը և ժամկետները սահմանելու մասին» ՀՀ կառավարության որոշման նախագծի վերաբերյալ նկատառումները հանգում են հետևյալին.
1. 1. Նախագծի հավելվածով սահմանված Հանրային աշխատանքներին ներգրավման և ժամկետներ սահմանելու կարգի 1-ին կետի համաձայն՝ հանրային աշխատանքների կատարումն ապահովում է հանրային աշխատանքների դատապարտված անձի մշտական բնակության վայրի պրոբացիայի ծառայության տարածքային մարմինը (այսուհետ՝ տարածքային մարմին), իսկ մշտական բնակության վայր չունեցող կամ օտարերկրյա քաղաքացի կամ քաղաքացիություն չունեցող պրոբացիայի շահառուի դեպքում՝ նրա փաստացի բնակության վայրի կամ դատական ակտի մեջ նշված վայրի տարածքային մարմինը:

Առաջարկում ենք նշված կետում «հանրային աշխատանքների դատապարտված անձի» բառերից հետո լրացնել «այսուհետ՝ պրոբացիայի շահառու» բառերը:
2. 2. Նախագծի հավելվածով սահմանված Կարգի 14-րդ կետը սահմանում է, որ հաշվառման ներկայանալուց հետո պրոբացիայի շահառուին կարող է հնարավորություն տրվել ընտրություն կատարել հանրային աշխատանքների կատարման վայրերի միջև: Հանրային աշխատանքների կատարման վայրը տարածքային մարմնի կողմից որոշվելու դեպքում  հաշվի են առնվում պրոբացիայի շահառուի բնակության վայրին մոտ տեղակայված լինելու հանգամանքը և պրոբացիայի շահառուի մասնագիտությունը:

Գտնում ենք, որ նշված կետում կիրառվող «կարող է հնարավորություն տրվել»  բառերը յուրաքանչյուր դեպքում կարող են տարաբնույթ մեկնաբանվել: Մասնավորապես՝ պարզ չէ, թե որ դեպքերում և ինչ չափանիշներից ելնելով պրոբացիայի շահառուին կարող է տրվել նման հնարավորություն, և որ դեպքերում՝ ոչ: Ուստի, առաջարկում ենք հստակեցնել նշված ձևակերպումը:
3. 3. Նախագծի հավելվածով սահմանված Կարգի 18-րդ կետի 2-րդ պարբերության համաձայն՝ եթե պատժի ժամկետի ավարտից հետո պրոբացիայի շահառուն և աշխատավայրի վարչակազմը չեն ուղարկում ժամանակացույցի իրենց օրինակները, ապա ստորաբաժանումն իրավունք ունի պահանջելու դրանք: Միաժամանակ, Նախագծի հավելվածով սահմանված Կարգին կից Ձև 5-ով հստատված Համագործակցության պայմանագրի 1-ին նախադասությունում կիրառվում են «ՀՀ ԱՆ պրոբացիայի պետական ծառայության տարածքային ստորաբաժանումներ» բառերը:

Նշված կետերում պարզ չէ, թե ինչ ստորաբաժանման մասին է խոսք գնում. մասնավորապես՝ պարզ չէ, արդյոք դա Նախագծի հավելվածով սահմանված Կարգի 1-ին կետով նախատեսված տարածքային մարմինն է, թե՝ ոչ: Ուստի, առաջարկում ենք հստակեցնել ստորաբաժանումը կամ Նախագծում ապահովել տերմինների միատեսակ կիրառությունը:

	    Ընդունվել է:

    Ընդունվել է ի գիտություն:
«Պրոբացիայի մասին» Հայասատնի Հանրապետության օրենքի 11-րդ հոդվածն ամրագրում է առ այն, որ Պրոբացիայի պետական ծառայության կողմից որոշումների կայացման, ինչպես նաև վերահսկողության պլանի մշակման ընթացքում հնարավորինս հաշվի են առնվում պրոբացիայի շահառուի կարծիքը և համաձայնությունը, ինչպես նաև հնարավորինս ապահովվում է նրա ներգրավվածությունը դրանց կայացման և մշակման գործընթացին:
Հետևաբար, «կարող է հնարավորություն տրվել» բառերը որևէ կերպ չեն սահմանափակում պրոբացիայի շահառուի ընտրության հնարավորությունը, և իրավիճակից ելնելով՝ վերջինիս համաձայնությունը ցանկացած դեպքում հաշվի է առնվում աշխատանքի տեսակի ընտրության դեպքում: 
     Ընդունվել է:
	   Նախագծի հավելվածով հաստատված կարգի 1-ին կետում հանրային աշխատանքների դատապարտված անձի բառերից հետո լրացվել են (այսուհետ՝ պրոբացիայի շահառու)  բառերը:

  Փոփոխություն չի կատարվել:
Նախագծի հավելվածի  18-րդ կետի 2-րդ պարբերությունում «ստորաբաժանումն» բառերից առաջ լրացվել են «ՀՀ ԱՆ պրոբացիայի պետական ծառայության բաժին» բառերը:

	3
	ՀՀ քննչական կոմիտե
2016-11-30
05/22/6294-16
	1. «Հանրային աշխատանքների ներգրավման կարգը և ժամկետները սահմանելու մասին» ՀՀ կառավարության որոշման նախագծում (այսուհետ՝ Նախագիծ) առկա են ՀՀ քրեակատարողական օրենսգրքի (այսուհետ՝ Օրենսգիրք) նորմերի կրկնություններ՝ 1-ին կետը կրկնում է Օրենսգրքի 32-րդ հոդվածի 1-ին մասը, 2-րդ կետը կրկնում է Օրենսգրքի 32-րդ հոդվածի 2-րդ մասը, 3-րդ կետը կրկնում է Օրենսգրքի 32-րդ հոդվածի 5-րդ մասը, 17-րդ կետը կրկնում է Օրենսգրքի 32-րդ հոդվածի 10-րդ մասը, 22-րդ կետը կրկնում է Օրենսգրքի 32-րդ հոդվածի 14-րդ մասը, 13-րդ կետը կրկնում է Օրենսգրքի 33-րդ հոդվածի 3-րդ մասը:

Կրկնությունից և որոշումը ծանրաբեռնելուց խուսափելու համար ցանկալի է հղում կատարել Օրենսգրքի նորմերին:
2. Նախագծի 8-րդ կետում անհասկանալի է «այն համադրում է իր որոշած վայրերի հետ» բառակապակցությունը, քանի որ ինքնին տարածքային մարմինը չի կարող ունենալ որոշած վայրեր՝ առանց համապատասխան առաջարկությունների: Ավելին, քանի որ հետագայում նշվում է վայրերի ընդհանուր ցանկի մասին, ենթադրվում է, որ համադրումը պետք է իրականացվի հենց այդ ցանկի հետ, ինչը սակայն հստակ չէ վերը նշված ձևակերպման պատճառով: Եթե վերը շարադրված տրամաբանությունը դրվել է 8-րդ կետի ձևակերպման հիմքում, «իր որոշած վայրերի» բառերը պետք է փոխարինել «հանրային աշխատանքների կատարման վայրերի ընդհանուր ցանկի» բառերով:
3. Նախագծի 8-րդ կետում «պրոբացիայի շահառուի մասնագիտությունը» բառերից առաջ լրացնել «հնարավորության դեպքում» բառերը:
4. Կարգավորված չէ այն հարցը, երբ պրոբացիայի շահառուն իր կամքից անկախ պատճառներով սահմանված ժամկետում չի ներկայանում աշխատավայրի վարչակազմ: Կարգավորված չէ նաև այն հարցը, թե երբ է պրոբացիայի շահառուն համարվում հաշվառման վերցրված:


	Ընդունվել է ի գիտություն:
Բարձրացված հարցի շուրջ հայտնում ենք,  նախագծով փորձ է արվել խուսափել օրենսդրական կարգավորումների հնարավոր կրկնություններից, սակայն, որոշ դեպքերում դրույթների կրկնությունը պայմանավորված է Պրոբացիայի պետական ծառայության ներքին կանոնակարգով սահմանված՝ գործողությունների հաջորդականությունը պահպանելու օբյեկտիվ անհրաժեշտությամբ:
   Ընդունվել է:

      Ընդունվել է:

    Չի ընդունվել:

Հայասատնի Հանրապետության քրեակատարողական օրենսգրքի 32-րդ հոդվածի 9-րդ մասի համաձայն՝  պատիժը կրելու կարգն ու պայմանները խախտելու դեպքում պրոբացիայի ծառայողը եռօրյա ժամկետում դատապարտյալին ծանուցագրով հրավիրում է տարածքային մարմին, պարզում է կատարված խախտման պատճառը՝ անհրաժեշտության դեպքում պահանջելով համապատասխան փաստաթղթեր, որի արդյունքում կազմվում է արձանագրություն: Հարգելի պատճառների բացակայության դեպքում պրոբացիայի ծառայողը դատապարտյալին գրավոր նախազգուշացնում է օրենքով սահմանված պատասխանատվության մասին: Հետևաբար՝ օրենսդրական վերաբերյալ դրույթների շրջանակներում խնդրո առարկա հարցն արդեն իսկ կարգավորված է:
Ինչ վերաբերում է հաշվառման վերցնելու պահին, ապա ՀՀ քրեակատարողական օրենսգրքի 32-րդ հոդվածի 2-րդ մասի համաձայն՝ հանրային աշխատանքների նշանակելու մասին օրինական ուժի մեջ մտած դատական ակտը անալուց հետո պրոբացիայի ծառայողն անհապաղ, բայց ոչ ուշ, քան մեկ աշխատանքային օրվա ընթացքում պարզում է դատապարտյալի գտնվելու վայրը, նրա հետ կապ է հաստատում, նրան պատշաճ ծանուցում է տարածքային մարմին ներկայանալու վերաբերյալ, կազմում է անձնական գործ, վերահսկողության պլան, լրացնում հաշվառման քարտ: Վերահսկողության սկիզբը հաշվվում է դատապարտյալին հաշվառման վերցնելու պահից: Ելնելով վերոգրյալից՝ ծառայողի կողմից հաշվառման քարտը լրացնելուց հետո շահառուն համարվում է հաշվառված:

	Փոփոխություն չի կատարվել:
 Նախագծի 8-րդ կետում «իր որոշած վայրերի» բառերը փոխարինվել են «հանրային աշխատանքների կատարման վայրերի ընդհանուր ցանկի» բառերով:

Նախագծի 8-րդ կետում «պրոբացիայի շահառուի մասնագիտությունը» բառերից առաջ լրացվել են  «հնարավորության դեպքում» բառերը:

Փոփոխություն չի կատարվել:


	4
	ՀՀ հատուկ քննչական ծառայություն
2016-11-24
18-9448գ-16

	Դիտողություններ և առաջարկություններ չկան:
	
	Փոփոխություններ չեն կատարվել:

	5
	ՀՀ գլխավոր դատախազություն

2016-11-29
02/9079-16

	Դիտողություններ և առաջարկություններ չկան:
	
	Փոփոխություններ չեն կատարվել:

	6
	ՀՀ կառավարությանն առընթեր ՀՀ ոստիկանություն
2016-11-24
24/3017

	Դիտողություններ և առաջարկություններ չկան:
	
	Փոփոխություններ չեն կատարվել:

	7
	ՀՀ ֆինանսների նախարարություն
2016-12-02
01/11-1/26784-16

	Դիտողություններ և առաջարկություններ չկան:
	
	Փոփոխություններ չեն կատարվել:

	8
	ՀՀ Նախագահի աշխատակազմ
2017-02-20
Ղ-401

	Դիտողություններ և առաջարկություններ չկան:
	
	Փոփոխություններ չեն կատարվել:


